
GOS EK KUMNA

1:1-25 Gos Epi Kanim Kanim Eririm.

1-5 Kumna mul meii Gos eiim eririm. Meii

wii tirim. Eiinge Gos Guii Ka mandring molum.

Gos Guii Ka nol tonu pang, konu orung orung emii

palilim. Gos ek nipi, MTangpi silang er oii! ft

Neng, silang erpi orum. Tangpi silang erpi, poru

nirim. Gos kenrim. Tangip silang erang, Gos ka

kenrim. Tangpi tirim kunum, yi nipi ngurum. Emii

pirim eii epin nirim tengrim eii kunum nirim.

Kunum tal kumna nirim. Kunum eii kumna.

6-8 "Kupu tonu puii!" Neng, yi neng, kupu

tonu purum. Pang, nol mana pirim. lfTuk embe

mul, ff pa nirim. Kunum eii tal, nirim.

9-10 Gos yi nim, "Nol sikind tor puii!" pa

nirim. Pa neng, nol pum. Pang, meii penil orum.

11-13 Gos ek nipi, "Kupul engimb, ond, aka,

omb, epi kanim kanim, Gos tonu wangle," nirim.



Neng, tonu orum. Epi kanim kanim tonu opu,

pepe mong topu, mana pupu, nga tonu omba, nirim.

Kunum eii teklike.

14-19 Gos yi nipi, ffEni ta!
fl Neng, eni turum.

"Oii, oii!" Neng, om.
ffKanjip silang er!

ff Neng,

silang erim. ,fEni kunum kunum pii!" Neng, eni

pirn.
ffEmii peng oii, kanjip tel silang erel!

11

Neng, silang erpinjingil. Pe piram, silang erip

palmbil. ffOii palim, eii eni ba kunum! 11 Gos ek

yi nim. f,Oii, eni tal kongun yi ku er pel! 11

nirim. Kunum kunum pelil molmbul. Kunum eii

kapil kapile.

20-23 Gos ek neng, omu, pul, kop, poru nol

tonu onjung. Nol epi kanim kanim wal sinjing.

Awii enjing. Gos ek neng, keii, kanim kanim tonu

onjung. Wal sinjing. Tonu onjung. Kunum eii

angil orung.

24-25 Gos ek nim, f,Kuii, ka kung, awu, epi

kanim kanim poru tonu weii! 11
a neng, tonu ok

mulnjung. Molangin, ka wembii tonu om. Ondlam

endinjpin konu poru epi kanim kanim poru erim.

Erik mo Ik, kangil menginjing.

1:29-2:9 Gos molpu, epi kanim kanim erpi,

sim, Gos kuni, meiil sipi epi kanim kanim ngururn.

1:26-2:25 Sinim yi eramin, nipi, Gos yi nim.

Gos wu amb erim. Gos Pul Wu eiim mil wu amb yi erim.

Gos meii sipi, wu erim. Er pendpi, Gos wu kumb el

pup turn. Pup tang, wu engim. Gos wu eii embe,

Andam, pa nirim. Ngo pendpi, Gos pana owundu

talip sim, konu wu Andam tuk kind mundrum. Pana

salim konu embe, Enden, nol mam tuk pirn. Ond

kanim kanim pulum. Tuk mendpil, ond ende pirn,

wumb nok nok enjing, kin wumb eii kunum kunum ka

mulngii. Ond eii wumb nunjung, kin noman kis piik,

nga ka piik, erngii, ond palim. Gos ek nipi Andam

ngum, "Nim pana tuk tep er no mulii!" a nim. ,fOnd

kanim kanim palim, nim nunjii. Ond ende noman kis

piik, ka piik, enjing ond palim, nim nonenjii. Ond
eii nim nun kin, noman kis piinjii, ka piinjii.
Ond eii nim nonerii! Nun kin, nim kulnjii," pa
nim.



2:19 Kung, awu, kuii, keit, epi kanim kanim Gos

tupu Andam multutn konu tuum. Tuuang, Andam epi

kanim kanim embe sipi kindip kindip eririm. Andam

eiim minj multum. Molang, Gos ek nirim, ffEiim

mendpil molum, eii kis," pa nim. nNipi Andam

ambim ermbii, ff pa nim. "Amb eii Andam paki top

ngumba, 11 pa nim. Gos Pul Wu erang, Andam or pang

ournim. Or peng, Gos Pul Wu erpi, Andam demb ende

gultop sim. Sipi, Andam ngenj to sim. Pendpi,

demb sipi amb eririm. Andam angang, Gos amb tupu,

ngum. Andam amb kanpi, yi nim, "Nim embil eii na

embil, nim ngenj eii na ngenj, nim embe amb, ya na

ngenj kopis pe nim erim," pa nim. Gos Pul Wu

Andam ngenj kopis sipi, amb eiim pirn mil erim. Pe

wu amb sim kunum, wu arim mam sikindinjing, amb

kin wu ende punjungul. Gos ek nipi, wu amb tal

ngopu, yi nim. "Elip kangil peii mengitigil, epi

kanim kanim poru poru towul erngii. 11 Wu amb tal

kon kunung enenjingil pa, singambil kulnenjingil.

Gos eiim kongun kanpi, orung kindpi, kenim, "Ka

enj", nipi kenim. Kunum eii kapil kapile nga tal.

Kunum kapil kapile nga tal, Gos Pul Wu kongun

kanim kanim eririm poru nirim. Kenim, kunum kongun

erpi, kunum angil orung nga tal ele kor mulum kunum.

-3-

3:1-24 Wu Epi Kis Erim.

1-7 Pe ka wembii ek kend topu, ek mak erpi nim.

Nipi, amb ngum, "Gos nim, 'Ond mong eii poru poru

nuii!' a nim min?" Amb ek nipi ngum, "Gos ek nip

ond mong kanim kanim sil nel," pa nim. "Ond mong

ende tuk palim, sil nonenel," pa nim. "Minjin

tunerel," a nim. Embilnjingil kin kulngul," pa

nim. Neng, ka wembii ek nipi amb ngum, "Nim ond

mong sikin nokun, kulenjii. Nim kom perek, neng

piinjii. Piikin, epi kis ka poru poru kankin pol

tunjii. Nim Gos molum mil yi mulnjii.Gos noman

eii piinim," pa nim. Pe amb ond mong kan ka

kanpi, "Simbii." Nipi piipi pendpi, ond mong ende

sipi, nopu, ende sipi, warn ngum. Warn sipi, num.

Neng, kenjingil, kunung kon pinerim. Wii mendpil

mulnjungul. Singambil kulul, kom tal pirek nitru

Molul, ond ongul mulum, sikil, ambilkil telnjingil,

8-21 Pouneng, Gos Pul Wu pana peng ond lam

ele andpi om. Wang, wu amb tal piikil pendkil,

pukul ondpul ele koii enjingil. Gos Pul Wu

ffAndam, ,f a nipi, wii turn. Topu, flNim nenj molun? 11

a nim. Neng, Andam ek nipi orung kindang, lfNim

on? Na piinj , mil wii muls . Molul, singambil

kulkul pendkil, pukul koii enjpil, 11 pa nim.

"Nim nii neng, wii molun, nip kii sim? ff Gos Pul

Wu yi nim, "Nim na mon pa ninj , ond mong si nun

min?" a nim. Neng, Andam ek nip orung kindim,

flNim amb na ngun, amb eii ond mong sipi na ngang,

na nunj," pa nim. Gos ek nipi amb ngum, flKa

wembii ek kend topu na ngum. Ngang, na nunj, 11 pa

nim. Neng, Gos ek nipi ka wembii ngum, "Nim yi

en palim, nim kirim molang, and lam meiil andkin

mulnjii," pa nim. Nipi pendpi, "Nim kangambil

kin amb kangambil kin ekii kan nonerngil. Amb

kingam opu nim peng tumba. Tang, nim kinganim

amb kingam simb sip ele tumba." Gos ek nipi, amb

ngum, "Nim amb kangil meng nunjii kunum, kirim

owundu kongmba, pa kongang, wanim sikind enenjii.

Tek tek nim wanim se endinjii. Wanim nim nolpu

mulmba," pa nim. Nipi ek nipi Andam ngum, "Nim

ambnim ek piikin, ond mong nun palim, eii ond kan

kis meii ele tonu omba. Nim meii el pulum. Kuni

numbii nikin piin kin, kongun embil polkin eran

kurun erang, kuni nunjii. Tek tek nim mol kin

kunum kongun minj erkin erkin enjii. Na meii sip

nim enj , nim kulnjii, nim kolkun ngenj meii ele

mana ba f

,f pa ninj . Gos ka ngenj sipi, kunung kon

erpi, wu amb tal ngum. Andam ambim embe, ffEiiwa, n

pa nip ngunu Wumb orung orung pek, punmun; wumb

eii menjing.

22-24 Gos yi nirim, ffWu amb sinim mil molmbul.

Epi kis piilil, epi ka piilil, enmbil. Pe ya

molul, ond mong nokul, kulnenjingil. Ond nonmbul,

sinim pip to kindamin, pungul," pa nik, pip tunjung.

Gos angilte ondlam puk, ond mong nok, kulnenjung;

ond mong pirn konu ele, tuk mulnjung. Mulangin, wu

eii tuii ende dup pirn sep mulum. Wu amb tal pana

sikindkil, tor punjungul. Pukul, meii ekinjingil.

